
Prezident İlham Əliyevin sədrliyi 
ilə keçirilən – bu ilin altı ayının ye-
kunlarına həsr olunmuş müşavirədə 
səsləndirilən fikirlər də dediklərimizi 
təsdiqləyir. Azərbaycanın daxili və 
xarici siyasət sahəsində qazandığı 
nailiyyətlər ölkəmizin tərəqqi və inkişaf 
yolunda olmasından xəbər verir. Dövlət 
başçımızın  müfəssəl fikirləri, həmçinin 
son altı ayda  görülən işlər haqqında 
hesabatı gələcəyə istiqamətlənmiş yol 
xəritəmizin əsas konturları və Preziden-
tin idarəetmə strategiyasının başlıca 
aspektləri haqqında idi. 

Prezidentimizin çıxışında 
səsləndirdiyi fikirlər, eyni za-
manda,  beynəlxalq aktorlara da 
istiqamətlərimizin hansı bucaq altında 
müəyyənləşdirildiyindən xəbər ver-
di.  Həyata keçirilən xarici siyasət,  
ölkəmizin nüfuzunun getdikcə artması 
və beynəlxalq etimadın yüksək olması 
uzun illər ərzində çəkilən zəhmətin 
uğurlu bəhrəsidir.  Postmüharibə 
dövründə  Azərbaycanın Cənubi 
Qafqazda  yaratdığı reallığın  
beynəlxalq aləmdə də qəbul olun-
masının nəticəsidir ki, gücümüzün 

və  nüfuzumuzun artması baxımın-
dan dünya dövlətlərinin ölkəmizlə  
əməkdaşlıqda və  investisiya yatırmaq-
da marağı daha da artıb. Azərbaycanın  
Cənub Qaz Dəhlizini uğurla reallaş-
dırmasının, ölkəmizin  etibarlı tərəfdaş 
kimi özünü bir daha sübut etməsinin 
nəticəsidir ki, dövlət başçımız yaxın 
vaxtda Avropa İttifaqı ilə Azərbaycan 
arasında əməkdaşlıqla bağlı sənədin 
imzalanacağının anonsunu verdi.

Müstəqil siyasət yürüdən 
Azərbaycan bütün qonşu ölkələrlə 
konstruktiv istiqamətdə əməkdaşlıqda 
maraqlı olduğunu hər zaman ən ali 
səviyyədə bəyan edir. Bu yanaşma 
Ermənistana da aiddir. Əsas məsələ 
odur ki, Ermənistan da təkliflərə adek-
vat cavab versin və bu istiqamətdə 
ona ciddi təsirlər, təzyiqlər olsun. Bu 
baxımdan da  möhtərəm Prezidentin 
xarici siyasətimizin prioritet istiqamətləri 
haqqında çıxışı Azərbaycanın  regional 
və qlobal məsələlərə baxışı  və 
mövcud siyasi konyunktura  fonunda 
üstünlüklərimizin göstəricisi idi.  
Dövlət başçımız ermənilərə və dünya 
erməniliyinə bir daha mesaj göndərdi. 

Digər zəruri məsələ ordu qurucu-
luğunun, həmçinin hərbçilərin sosial 
müdafiəsinin daha  da yaxşılaşdırılma-
sının daim diqqət mərkəzində saxlanıl-
masıdır. Ölkəmizdə  şəhid ailələrinə, 
qazilərə, müharibə veteranlarına  
dövlət qayğısı  daha da yaxşılaşdı-
rılıb.  Adətən, siyasi konyunkturanın 
qeyri-sabit vəziyyəti və siyasi etimad  
mühitinin pisləşməsi dövləti öncədən 
planlaşdıraraq atdığı, atacağı addım-
larda ciddi korrektələrə getməyə vadar 
edir. Prezident İlham Əliyevin zərgər 
dəqiqliyi ilə müəyyənləşdirdiyi xarici 
siyasət kursu  isə hər bir komponenti 
və incə məqamı ilə nəyi, necə, nə vaxt 
edəcəyinin sübutudur. 

Dünyanın zəifləyən iqtisadiyyatı 
fonunda dövlət və hökumət başçıları 
xalqla təmasdan yayınaraq, daha çox 
siyasətə əsaslanan çıxışlar etməyə 
üstünlük verirlər. Lakin bütün bu 
gərginliklər fonunda dövlət başçımız 
ən çətin situasiyada belə “mən xalqım-
dan heç nəyi gizlətmirəm”–  deyərək, 
xalqımızın maraqlarını hər bir amilin 
fövqündə tutduğunu tək sözündə deyil, 
əməlində də sübut edir. Çünki dünya-
nın bir çox dövlət başçısı zamanında 
etiraf edib ki, idarəetmənin uğursuz-
luğuna ən çox səmərəsiz ünsiyyət 
səbəb olur. Ermənistanın bu gün 
acınacaqlı vəziyyətə düşməsinin bir 
səbəbi də budur. Deməli, Azərbaycan 
Prezidentinin liderliyini nümayiş 
etdirən siyasətə sadiqlik xalqımıza 
olan qayğı ilə birbaşa və sıx şəkildə 
bağlıdır. Məhz bu baxımdan Prezident 
İlham Əliyevin siyasətinin “qızıl dövrü” 
Azərbaycanın daxili iqtisadiyyatından 
qaynaqlanmayan siyasi və iqtisadi 
dalğalanmaların çətinliyi fonunda bir 
daha üzə çıxır. 

Bir daha Ermənistanı “nümunə”  
göstərmək istərdim. Bu ölkənin 
liderlərinin vəziyyəti düzgün hesablaya 
bilməməsi fonunda  atdığı addımlar 
qeyri-adekvat və qeyri-effektiv, habelə  
qarışıq və qeyri-ardıcıl nəticələr 
versə də, ölkəmiz belə  mürəkkəb 
məqamlardan alnıaçıq, üzüağ çıxıb. 
Ən əsas məqamlardan biri odur ki, 
formalaşdırdığımız bu baxış, sadəcə, 
dövlətimizin mənafeyi naminə deyil, bü-
tün region xalqlarının təhlükəsizliyinə, 
rifahına hesablanmışdır. Deməli, 
səbəb-nəticə etibarlılığının artması 
dövlət başçımızın  müəyyənləşdirdiyi 
uzaqgörən siyasi kursun, sadəcə, 44 
gün üçün deyil, uzunmüddətli hədəflər 
istiqamətində hesablandığından xəbər 
verir. 

Prezident İlham Əliyevin ictimai 
problemləri həll etmək bacarığı və 
bundan heç də az olmayan güclü istəyi 
ilə bağlı ictimai gözləntiləri təmin etmək 
istiqamətində bütün potensial resurs-
lardan istifadə edərək qarşıya qoyulan 
vəzifələri uğurla  həyata keçirməsi 
dövlət başçımıza  ictimai dəstəyin 
sonsuz olmasından xəbər verir. Ölkə 
iqtisadiyyatının vəziyyəti Preziden-
tin siyasi uğuru üçün çox vacibdir. 
Orta əməkhaqqının təqribən 14 faiz, 
pensiyanın 10 faizdən çox olmaqla, 
iqtisadiyyatın 6,2 faiz, qeyri-neft iqtisa-
diyyatının 9,6 faiz, sənaye sahəsində 
ümumi sənaye istehsalının 2,1 faiz, 

qeyri-neft sənaye sahəsinin 11,5 
faiz artması kəmiyyət təhlili fonunda 
keyfiyyət göstəricilərinin  uğurlu olduğu-
nu təsdiqləyir. Məhz bunun nəticəsidir 
ki,  Sosial Tədqiqatlar Mərkəzinin 
 Prezident İlham Əliyevin bu ilin ilk dörd 
ayı (yanvar-aprel) üzrə fəaliyyəti ilə 
bağlı inam və etimad istiqamətində 
keçirdiyi sorğunun nəticələrinə əsasən, 
respondentlərin 88,1 faizi Prezidentə 
tam etibar etdiyini, 10,2 faizi əsasən 
etibar etdiyini bildirib.

Dövlət başçımızın müşavirədə 
informativ, qətiyyətli, aydın baxışlı çıxışı 
onun peşəkar üslubunun unikal fərdi 
atributudur. Eyni zamanda,  Prezidentin 
iqtisadi, siyasi, hərbi, sosial, humanitar, 
təhsil, mədəniyyət və digər sahələrdə 
dəqiq, fundamental və koordinasiyalı 
aydın baxışının olduğundan xəbər 
verir. Aparılan işlərə paralel olaraq, 
eyni zamanda, Azərbaycan yeni iqti-
sadi rayonları olan Qarabağ və Şərqi 
Zəngəzuru da dirçəldir. Azərbaycan 
Prezidentinin çıxışı dövlətimizin xərcləri 
və qazancları, sadə dildə desək, aldıq-
ları və verdikləri haqqında iki mərkəzi 
fərziyə ilə bağlı olduqca informativ, 
müsbət dividendlərdən ibarətdir, həm 
də ölkəmizin inkişaf və tərəqqi yolun-
da inamla irəliləməsinin göstəricisidir. 
Bu,həmçinin siyasi mühitdəki əlverişli 
və əlverişsiz olmayan dəyişikliklərə ca-
vab olaraq, idarəetmə strategiyamızın 
düzgün müəyyənləşdirildiyi reallığıdır. 
Bununla yanaşı, siyasi və iqtisadi 
siyasət sahəsində  əldə edilən uğur-
ların tarixi nailiyyətlərimiz olduğundan 
xəbər verir.

Şəbnəm HƏSƏNOVA,  
politoloq

Prezident İlham Əliyevin həyata keçirdiyi uğurlu daxili və 
xarici siyasət, həmçinin  yüksək idarəçilik qabiliyyəti sayəsində 
ölkəmiz konkret zaman kəsiyində bütün istiqamətlər üzrə 
qarşıya qoyduğu məqsədlərə nail olub.  Hazırda Azərbaycanın  
iqtisadi inkişafı, sosial məsələlərin həlli, ordu quruculuğu 
istiqamətində həyata keçirdiyi işlər, Qarabağın bərpası ilə bağlı 
nəhəng infrastruktur, nəqliyyat, energetika layihələri beynəlxalq 
aləmdə də yüksək dəyərləndirilir. Ən əsası isə dünyadakı qlobal 
nizamsızlıq, xaos və anarxiya fonunda ölkəmizdə sabitlik, 
əmin-amanlıq hökm sürür. Siyasi, iqtisadi, hərbi, enerji, ərzaq, 
informasiya komponentləri olmaqla, milli təhlükəsizliyimiz 
yüksək səviyyədə təmin edilir.

Azərbaycan inkişaf və tərəqqi yolunda 

YAP Təftiş Komissiyasının 
növbəti iclası keçirilib

İyulun 27-də Yeni Azərbaycan Partiyası (YAP) Təftiş Komissiyasının 
videokonfrans formatında növbəti iclası keçirilib.

AZƏRTAC xəbər verir ki, Təftiş 
 Komissiyasının sədri, Milli Məclisin  deputatı 
Sevinc Hüseynova iclasın gündəliyi və 
müzakirəyə çıxarılan məsələlər barədə 
məlumat verib.

İclasda YAP Mərkəzi Aparatının və  
yerli təşkilat aparatlarının maliyyə-təsərrüfat 
fəaliyyətinin təftişinin aparılmasına dair 
təlimat və digər məsələlər müzakirə olunub.

YAP Təftiş Komissiyasının üzvləri 
 Nizami Səfərov, Elman Nəsirov, Aydın 
 Hüseynov, Həsən Həsənov, Musa Musayev, 
Naqif Həmzəyev və Məlahət İbrahimqızı 
gündəlikdə duran məsələlərə münasibət 
bildiriblər.

Gündəlikdəki məsələlər barədə müvafiq 
qərar qəbul olunub.

Amerika Birləşmiş Ştatları 
Azərbaycanla əməkdaşlığa 

böyük üstünlük verir

Tarixi qələbəmizdən sonra respublikamızla 
əməkdaşlıq etmək istəyən dövlətlərin sayı ar-
tıb. İndi həm paytaxt Bakı, həm də düşməndən 
azad edilmiş Qarabağ nüfuzlu təşkilatların 
öz tədbirlərini keçirdiyi mərkəzə çevrilib. Bu, 
həm də ölkəmizin dünyada sabit, sülhsevər 
olmasının göstəricisidir. Hazırda Cənubi Qaf-
qazda baş verən proseslərlə bağlı  Prezident 
İlham Əliyevlə məsləhətləşmələr aparılır, 
Azərbaycanın razılığı olmadan hansısa bir 
layihə reallışdırıla bilməz. 

Bir neçə gün əvvəl Amerika Birləşmiş 
Ştatlarının Dövlət katibi Antoni Blinkenin 
Azərbaycan Prezidenti İlham Əliyevə zəng 
etməsi, ABŞ-ın Ermənistan ilə Azərbaycan 
arasında münasibətlərin normallaşdırılma-
sını dəstəklədiyini qeyd etməsi, Tbilisidə iki 
ölkənin xarici işlər nazirlərinin görüşünü və 
birbaşa dialoqunu müsbət qiymətləndirdiyini 
bildirib. Bununla yanaşı, ABŞ-ın Ermənistan 
ilə Azərbaycan arasında nəqliyyat bağlantıla-
rının və kommunikasiyaların açılmasına və bu 
sahədə texniki dəstəyin göstərilməsinə hazır 
olduğunu dilə gətirməsi, digər məsələlərin 

müzakirəsi ölkəmizin dünya birliyindəki nüfuzu-
nun daha da yüksəlməsindən xəbər verir. 

Dövlət başçımız söhbət zamanı bəzi 
məsələləri ABŞ Dövlət katibinin diqqətinə 
çatdırıb. Möhtərəm Prezidentimiz humanitar 
məsələlərə toxunaraq, birinci Ermənistan–
Azərbaycan müharibəsində 3 890 nəfərdən 
artıq azərbaycanlının itkin düşmüş şəxs hesab 
olunduğunu bildirib. Deyib ki, Ermənistan 
tərəfinə dəfələrlə müraciət edilməsinə bax-
mayaraq, kütləvi məzarlıqların yerləri barədə 
məlumat verilmir.

Prezident İlham Əliyev Azərbaycanın 
işğaldan azad olunmuş ərazilərində Ermənistan 
tərəfindən kütləvi şəkildə minaların basdı-
rıldığını və müharibənin başa çatmasından 
bəri 240 nəfərdən artıq vətəndaşımızın mina 
partlayışlarında həlak olduğu və ya sağlamlığı-
nı itirdiyi barədə də məlumat verib. Bu fakt bir 
daha təsdiqləyir ki, artıq dünyanın supergücü 
Azərbaycanla əməkdaşlığa böyük üstünlük 
verir. ABŞ Prezidenti Cozef Baydenin Prezident 
İlham Əliyevə son bir il ərzində ünvanladığı 
dörd təbrik məktubu da bunu təsdiqləyir. Xa-
tırladım ki, bu məktublar sadəcə təbrik xatirinə 
yazılmır. Bu cür məktublarda ölkələrin bir-birinə 
münasibəti, həmin dövrə aid əməkdaşlığın 
durumu və gələcəyə yönəlmiş ciddi mesajlar da 
əksini tapır. 

Ermənistan – Azərbaycan münasibətlərinin 
normallaşmasına edilən cəhdlər fonunda 
 ABŞ-ın Azərbaycana bu cür açıq dəstək 
verməsi çox böyük siyasi və strateji əhəmiyyətə 
malikdir.

Məlahət İBRAHİMQIZI,  
Milli Məclisin deputatı

Ulu öndər Heydər Əliyevin hakimiyyətə qayıdışından sonra  Azərbaycan 
 uğurlu daxili və xarici siyasəti, beynəlxalq aləmə inteqrasiyası, nüfuzlu 
təşkilatlarla fəal əməkdaşlığı və sürətli  inkişafı  ilə dünya birliyinin diqqət 
mərkəzində olub. Bu siyasi kursu uğurla davam etdirən Prezident İlham Əliyevin 
son 19 ildəki fəaliyyəti ölkəmizi dünyada söz sahibinə çevirib. Qırx dörd  günlük 
Vətən müharibəsində qazandığımız tarixi qələbə ölkəmizin dünya birliyindəki 
nüfuzunu daha da artırıb. Prezident, müzəffər Ali Baş Komandan İlham Əliyevin 
rəhbərliyi ilə qəhrəman ordumuz uzun illər işğal altında qalan torpaqlarımızı azad 
etdı və Azərbaycanın ərazi bütövlüyünü bərpa etdi. Bu parlaq qələbədən sonra, 
təbii ki, regionda ölkəmizin mövqeyi daha da güclənib və Azərbaycan  Cənubi 
Qafqazda lider dövlət kimi nəzərləri öz üzərinə cəlb edib.

Aparılan islahatlar Prezidentin 
müdrik siyasətinin parlaq ifadəsidir

Milli Məclisin deputatı Aydın Hüsey-
nov bizimlə söhbətində vurğuladı ki, 
qəbul zamanı cənab Prezident öz şəxsi 
maraqlarını güdən bəzi məmurların 
aqibəti ilə bağlı çox açıq danışdı: “Bi-
lirsiniz ki, bir neçə keçmiş icra başçısı 
cinayət məsuliyyətinə cəlb edilmişdir, 
bəzilərinin hökmü verilmişdir, bəzilərinin 
işləri məhkəmədədir. Bu, onu göstərir 
ki, heç kim qanundan üstün ola bilməz. 
Mən bütün icra başçılarını vəzifəyə 
təyin edərkən göstərişlərimdən biri o 
idi ki, korrupsiyaya, rüşvətxorluğa qarşı 
biz amansız mübarizə aparmalıyıq və 
icra başçıları burada nümunə olma-
lıdırlar. Əfsuslar olsun ki, bəziləri əyri 
yolla gediblər və bu gün bunun acısını 
çəkirlər. Bu, hər bir dövlət məmuru 
üçün dərs olmalıdır”.

Dövlət başçımız tövsiyə xarakterli 
çıxışında vurğuladı ki, ilk növbədə, ra-
yonlarda vəziyyət geniş təhlil olunma-
lıdır, mövcud nöqsanlar aşkar edilməli 
və aradan qaldırılmalıdır. Son illərdə 
bütün rayonlarda regionların sosial- 
iqtisadi inkişafı Dövlət Proqramının ic-
rası nəticəsində görülən geniş abadlıq- 
quruculuq işlərindən, icra edilən böyük 
infrastruktur layihələrindən və uzun 
illər ərzində insanları narahat edən 
problemlərin böyük hissəsinin aradan 
qaldırılmasından söz açan Prezident 
görülən işləri rayonların sosial-iqtisadi 
inkişafına çox böyük töhfə hesab etdi-
yini vurğuladı.

Aydın Hüseynov diqqətə çatdırdı 
ki, ötən dövrdə həqiqətən də,  elektrik 
enerjisi ilə təchizat, qazlaşdırma, 
yol infrastrukturu, suvarma, içməli 
su layihələri, sosial infrastrukturun 
yenilənməsi icra olunub, hər rayonda 

müasir xəstəxana, tibb ocaqları, bir 
çox məktəblər inşa edilib. Təbii ki, inf-
rastruktur olmadan heç bir inkişafdan 
söhbət gedə bilməz. Ölkədə elə infrast-
ruktur layihələri icra edilib ki, heç sovet 
dövründə bunlar icra edilməyib. Dağlıq 
rayonlara qaz çəkilib, yeni iş yerləri ya-
radılıb, həmçinin ödənişli sosial işlərin 
yaradılması da geniş vüsət alıb.

Deputat dövlət başçısının bu 
göstəriş və tapşırığına da diqqət çəkdi: 
“Siz daim insanlarla təmasda olmalısı-
nız. Bütün kəndlərdə olmalısınız, kənd 
camaatının qayğıları ilə yaşamalısı-
nız, onları narahat edən problemləri 
onların dilindən eşitməlisiniz və 
imkan daxilində bu problemləri həll 
etməlisiniz. Nəyə gücünüz çatırsa, 
rayon daxilində həll etməlisiniz. Elə 
məsələlər var ki, onlar dövlət orqan-
ları tərəfindən həll olunmalıdır. Bu 
barədə də aidiyyəti dövlət orqanlarına 
müraciət etməlisiniz – Prezident Ad-
ministrasiyasına, Nazirlər Kabinetinə, 
aidiyyəti dövlət qurumlarına ki, mövcud 
problemlər öz həllini tapsın. Əgər hər 
bir kəndin problemi həll olunarsa, 

demək olar ki, ölkədə insanları narahat 
edən ciddi problem qalmayacaq.”

Əgər Prezident bir vəzifəyə 
yeni kadr təyin edərkən ona bu cür 
tövsiyələr verib problemlərin həllində 
ona yol göstərirsə, onda, nəyə görə 
insan övladı başını aşağı salıb ona 
tapşırılan işin öhdəsindən gəlməklə 
məşğul olmur? Dövlət başçımız açıqca 
bildirir ki, fəaliyyətinizdə sosial ədalət 
prinsipinə əməl etməlisiniz. Sosial 
ədalət, bütövlükdə ədalət prinsipləri 
cəmiyyətin əsas prinsiplərindən 
biridir və sağlam cəmiyyətdə ədalət 
hökm sürür. Biz isə sağlam cəmiyyət 
qururuq və demək olar ki, bu işdə 
müvəffəqiyyətlər qazanmışıq. Bizim 
siyasətimiz ölkəmizin beynəlxalq 
nüfuzunu gücləndirir. Bizim siyasətimiz 
nəticəsində Azərbaycan hərbi və on-
dan sonra siyasi yollarla Ermənistanın 
işğalçılıq siyasətinə son qoydu, əzəli 
torpaqlarımızı azad etdi, tarixi ədaləti 
bərpa etdi, milli qüruru bərpa etdi.

Deputat dövlət başçısının rayonlar-
da işlərin daha yaxşı getməsi üçün icti-
mai nəzarətin vacibliyi fikrinə də diqqət 

çəkdi. Bildirdi ki, ölkə rəhbəri daha 
önəmli bir məsələyə də toxundu: “Siz 
ictimai nəzarətdən çəkinməməlisiniz. 
İctimai nəzarət, ictimaiyyətin fəallığı, 
mövcud olan problemlərə dövlət 
orqanlarının diqqətinin cəlb edilməsi 
sizin işinizə kömək göstərəcək. Ona 
görə insanlarla bir yerdə olmalısınız, 
ictimaiyyətlə bir yerdə olmalısınız və 
biz ancaq bu yolla ölkəmizi inkişaf 
etdirə bilərik”.

Son vaxtlar ölkəmizdə gedən 
çoxşaxəli islahatlar, o cümlədən 
idarəetmə sahəsində aparılan is-
lahatlar, həmçinin kadr islahatları 
Azərbaycan ictimaiyyətinə Prezidentin 
siyasətini və niyyətini göstərir. Dövlət 
başçısı əmin olduğunu bildirdi ki, 
hər bir rayonda, hər bir yerdə müasir 
idarəetmə qaydaları tətbiq olunarsa, 
təbii ki, problemlər aradan qaldırıla-
caq: “Bax, dövlətin siyasəti bundan 
ibarətdir. Mən hər zaman Azərbaycan 
dövlətinin siyasətini birmənalı şəkildə 
ifadə edirdim, bunu ictimaiyyətə 
təqdim edirdim. Mənim bir çox çıxış-
larım ictimaiyyət qarşısında hesabat 
xarakterli çıxışlardır və eyni zamanda, 
bütün dövlət məmurlarına, o cümlədən, 
sahibkarlara dediyim sözlər hesab 
edirəm ki, əsas olmalıdır”.

Söhbətləşdi:  
Zərifə BƏŞİRQIZI, “Xalq qəzeti”

“Bax, mənim sizə göstərişlərim bundan ibarətdir. Mən sizdən 
fəal iş gözləyirəm, nəticə gözləyirəm. Əminəm ki, siz bu yüksək 
etimadı dərk edərək, dediyim kimi işləyəcəksiniz”. Prezident İlham 
Əliyevin Araz Əhmədovu Masallı Rayon İcra Hakimiyyətinin, Əkbər 
Abbasovu Lerik Rayon İcra Hakimiyyətinin və Elvin Paşayevi Göy-
göl Rayon İcra Hakimiyyətinin başçısı vəzifələrinə təyin olunmaları 
ilə əlaqədar qəbul edərkən çıxışının sonunda söylədiyi bu fikirləri 
ona görə öncə qeyd edirəm ki, dövlət başçımız hər dəfə vəzifəyə 
yeni təyin etdiyi kadrlara yüksək səviyyədə tövsiyələr vermiş, 
 onları məlumatlandırmışdır. "Azərişıq" ASC-dən rəqəmsal 

transformasiya ilə bağlı daha bir yenilik
 "Azərişıq" ASC daim innovativ və 

texnoloji yenilikləri tətbiq edir. Vətəndaş 
məmnunluğunu və əlçatanlığı artırmaq 
məqsədilə həyata keçirilən növbəti belə 
yenilik SİMA yeni nəsil rəqəmsal imzanın 
“Azərişıq” ASC-nin sisteminə inteqrasiyası 
oldu.

Ölkəmizdə həyata keçirilən rəqəmsal 
transformasiya layihələri çərçivəsində 
Rəqəmsal İnkişaf və Nəqliyyat Nazirliyinin 
(RİNN) tabeliyində fəaliyyət göstərən “AzInTe-
lecom” MMC tərəfindən yaradılan SİMA yeni 
nəsil rəqəmsal imza ilə “ASAN Login” sistemi 
üzərindən “e-gov” Elektron Hökumət və ya 
e-service.azerishiq.az portalına daxil olan 
vətəndaşlar “Azərişıq” ASC-nin “Əhali abonen-
tinin enerji təchizatı şəbəkəsinə qoşulması” 
xidmətinə müraciət edərkən sənədləri SİMA ilə 
daha rahat imzalaya bilərlər.

Abonentlərə olduğu məkanı tərk etmədən 
“Azərişıq” ASC-nin “Əhali abonentinin enerji 
təchizatı şəbəkəsinə qoşulması” xidmətində 
enerji alqı-satqı müqaviləsi və texniki şərtin 
verilməsi barədə müraciətlərini SİMA vasitəsilə 
təsdiqləmək imkanı yaradılıb. 

Tətbiq edilən bu rəqəmsal transformasiya 
ilə abonentlər vaxt itkisinə yol vermədən, eləcə 
də imza üçün ödəniş etmədən bu xidmətlərdən 
yararlana bilərlər.

Növbəti mərhələdə isə əhali istehlakçısı-
nın ad dəyişdirilməsi zamanı enerji alqı-satqı 
müqaviləsinin SİMA ilə təsdiqi mümkün olacaq.

Əlavə məlumat əldə etmək üçün "Azərişıq" 
ASC-nin 199 Çağrı Mərkəzi, SİMA.az saytı 
və ya 157 Çağrı Mərkəzi ilə əlaqə saxlamaq 
mümkündür.

“Xalq qəzeti”

